
Shri Sita Rama Panchakam

ಶ್ರೀಸೀತಾರಾಮಪಂಚಕಮ್

ಓಂ
ಶ್ರೀರಾಮಜಯಮ್ ।

ಓಂ ಸದ್ಗುರುಶ್ರೀತ್ಯಾಗರಾಜಸ್ವಾಮಿನೇ ನಮೋ ನಮಃ ।
ಓಂ ಸೀತಾರಾಮಾಯ ವಿದ್ಮಹೇ । ಲಕ್ಷ್ಮೀವರಾಯ ಧೀಮಹಿ ।
ತನ್ನೋ ವಿಷ್ಣುಃ ಪ್ರಚೋದಯಾತ್ ॥
ರಾಮೋ ಬ್ರಹ್ಮಸ್ವಯಂಜಾತೋ ಭಾವನಾವೋ ಭವಾಪಹಃ ।
ನಾಮತಾರಕಸತ್ಸಾರೋ ರಾಮೋ ರಕ್ಷತು ಮಾಂ ಸದಾ ॥ ೧॥
ಓಂಕಾರಧಾಮಸನ್ನಾಮ ಓಂಕಾರನಾದವಿಗ್ರಹಃ ।
ಓಂಕಾರಪಂಜರಾಗುಪ್ತ ಓಂಕಾರಸ್ವರಪೂಜಿತಃ ॥ ೨॥
ಶ್ರೀತ್ಯಾಗಬ್ರಹ್ಮಹೃದ್ವಾಸಸ್ತತ್ಪ್ರತ್ಯಕ್ಷಸುಧಾವಚಃ ।
ಗುರುಸ್ವಾಮಿಸುಸಂಗೀತಪೂರ್ಣವಾಸಸನಾತನಃ ॥ ೩ ॥
ಶ್ರೀತ್ಯಾಗಬ್ರಹ್ಮಗೇಯಾಯ ಶ್ರೀಸೀತಾರಾಮಮೂರ್ತಯೇ ।
ಶ್ರೀಮಾನಸಾಬ್ಧಿಸೋಮಾಯ ಶ್ರೀರಾಘವಾಯ ತೇ ನಮಃ ॥ ೪॥
ನಿರ್ಗುಣಬ್ರಹ್ಮರೂಪಾಯ ನರೋತ್ತಮಾವತಾರಿಣೇ ।
ಗುಣಾಸ್ಪದಾಯ ಗುಣ್ಯಾಯ ರಘುಶ್ರೇಷ್ಠಾಯ ತೇ ನಮಃ ॥ ೫ ॥
ಮಂಗಲಂ ರಾಮಭದ್ರಾಯ ಪುಷ್ಪಾರ್ಚಿತಪದಾಯ ಚ ।
ಶ್ರೀತ್ಯಾಗಬ್ರಹ್ಮನಿಷ್ಠಾಯ ಸೀತಾರಾಮಾಯಮಂಗಲಮ್ ॥
ಇತಿ ಸದ್ಗುರುಶ್ರೀತ್ಯಾಗರಾಜಸ್ವಾಮಿನಃ ಶಿಷ್ಯಯಾ ಭಕ್ತಯಾ ಪುಷ್ಪಯಾ ಕೃತಂ
ಶ್ರೀಸೀತಾರಾಮಪಂಚಕಂ ಗುರೌ ಸಮರ್ಪಿತಂ ।
ಓಂ ಶುಭಮಸ್ತು ।

